
Umsögn Veiðifélags Þjórsár um tillögu til þingsályktunar um áætlun um vemd og 
orkunýtingu landsvæða, 207. mál.

Umsögn Veiðifélags Þjórsár

1. Hlutverk Veiðifélags Þjórsár

Veiðifélag Þjórsár hefur komið fram með umsagnir á öllum stigum rammaáætlunar. í 
umsögnunum kemur fram skýr afstaða eigenda veiðiréttar við Þjórsá um að nauðsynlegt sé að 
standa faglega að rannsóknum á ánni, þekking þurfi að vera til staðar á lífrrki árinnar og boðnar 
verði fram lausnir sem séu byggðar á vísindalegum niðurstöðum. í dag er ónóg þekking á 
fiskstofnum árinnar, gönguhegðun þeirra og afkomumöguleikum með tilkomu virkjana.

Áður en lengra er haldið er rétt að geta þess að Veiðifélag Þjórsór starfar samkvæmt ákvæðum 
VI. kafla laga nr. 61/2006, um lax- ogsilungsveiði, með síðari breytingum og sinnir lögbundnum 
verkefnum vegna Þjórsár, sbr. 37. gr. iaga nr. 61/2006, sem eru m.a.:

a) að sjá til þess að reglum laga nr. 61/2006 og samþykktum félagsins um veiðístjórnun og 
veiðiaðferðir sé framfylgt á félagssvæðinu,

b) að stunda fiskrækt á félagssvæðinu, eftir því sem þörf krefur, til að tryggja vöxt og viðgang 
fiskstofna og sjálfbæra nýtingu þeirra,

c) að skipta veiði eða arði af veiði milli félagsmanna í samræmi við rétt þeirra,

d) að ráðstafa rétti til stangveiði í fiskihverfi í heild eða að hluta með hagsmuni félagsmanna að
leiðarljósi, en þó þannig að gætt sé markmiða laganna um sjálfbæra nýtingu,

e) að hafa að öðru leyti með höndum verkefni þau sem kæranda eru falin með lögum og varða
framkvæmd þeirra.

Um hlutverk félagsins er jafnframt kveðið í samþykktum þess:

"Verkefni félagsins er að viðhalda góðri fiskgengd á félagssvæðinu og stuðla að sjálfsbærri 
nýtingu fiskistofna. Félagið tekur til allrar veiði á félagssvæðinu og ráðstafar henni í 
samræmi við samþykkt félagsfundar.

Félaginu ber að vernda vistkerfi vatnafiska á félagssvæðinu og koma í veg fyrir verklegar 
framkvæmdir eða önnur starfsemi skaði lífríki þess."

2. Úrskurðir skipulagsstofnunar og umhverfisráðherra

Landsvirkjun hefur um árabil unnið að undirbúningi þriggja virkjana í Þjórsá, Hvammsvirkjunar, 
Holtavirkjunar og Urriðafossvirkjunar. í samræmi við lög nr. 106/2000 um mat á 
umhverfisáhrifum lagði Landsvirkjun á árunum 2001-2003 fram tvo kosti á útfærslu efri 
virkjunanna tveggja til umhverfismats, annars vegar Núpsvirkjun í einu þrepí og hins vegar 
virkjun í tveimur þrepum sem samanstóð af Hvammsvirkjun og Holtavirkjun. Umhverfismat 
neðstu virkjunarinnar, Urriðafossvirkjunar, var gert á sama tíma en sem sjálfstæð aðgerð, án 

samlegðaráhrifa með efri virkjununum.

Skipulagsstofnun úrskurðaði 19. ágúst 2003 um Hvamms- og Holtavirkjanir og 
Urriðafossvirkjun 19. september 2003. Var fallist á framkvæmdirnar með eftirtöldum 
skilyrðum:

1. Framkvæmdaraðili endurheimti votlendi á Suðurlandi sem er a.m.k. til jafns að 
flatarmáli og það votlendi sem raskast eða verður fyrir áhrifum við fyrirhugaðar 
framkvæmdir í samráði við hlutaðeigandi landeigendur og sveítarstjórnir. Áður en 

framkvæmdir hefjast skal framkvæmdaraðili bera áætlun um endurheimt votlendisins 
undir Umhverfisstofnun.

2. Framkvæmdaraðili fyrirbyggi fok á sand- og aurasvæðum sem þorna við 

framkvæmdirnar með aðgerðum í samráði við Landgræðslu ríkisins og 
Umhverfisstofnun.

3. Framkvæmdaraðili vakti öldurof og eyðingu gróðurs á ströndum lóna í 10 ár eftir að 
þau verða tekin í notkun og hafi samráð við sveitarstjórnir, Umhverfisstofnun og 
Landgræðslu ríkisins um mótvægisaðgerðir verði þeirra þörf. Áður en framkvæmdir 

hefjast skal framkvæmdaraðili bera áætlun um vöktun undir Umhverfisstofnun og 
Landgræðslu ríkisins.

4. Áður en tif framkvæmda kemur þarf framkvæmdaraðili að standa fyrir þeim 
viðbótarrannsóknum um grunnástand lífríkis í Þjórsá sem lagðar eru til í 
sérfræðiskýrslu Veiðimálastofnunar um lífríki Þjórsár og raktar eru í kafla 4.3.3 í 
þessum úrskurði. í Ijósi niðurstaðna þessara rannsókna þarf framkvæmdaraðili að 
útfæra nánar og grípa til þeirra mótvægisaðgerða sem lagðar eru til í fyrrnefndri 
sérfræðiskýrslu Veíðimálastofnunar. Að loknum framkvæmdum þarf 
framkvæmdaraðili að fara að þeím tillögum að vöktun sem fram koma í 

sérfræðiskýrslunni og raktar eru í kafla 4.3.3 í þessum úrskurði. Vöktun þarf að standa 
yfir í a.m.k. 10 ár frá því að starfsemi virkjananna hefst. Viðbótarrannsóknir, 
mótvægisaðgerðir og vöktun þarf að vinna í samráði við og bera undir veiðimálastjóra.

5. Framkvæmdaraðili fari að tiilögum Fornieifaverndar ríkisins að mótvægisaðgerðum 
vegna áhrifa á hvern og einn fundarstað fornleifa sem raktar eru í kafla 4.2 í þessum 
úrskurði. Framkvæmdaraðili þarf að standa fyrir könnun á fornleifum á áhrifasvæði 
vega, slóða, vinnubúða og háspennulínu áður en framkvæmdir hefjast f samráði við 
Fornleifavernd ríkisins og fara að þeim tillögum að mótvægisaðgerðum sem stofnunin 
kann að gera vegna áhrifa á fornleifar á þessum svæðum.

Úrskurðir Skipulagsstofnunar voru kærðir til umhverfisráðherra sem úrskurðaði um þá alla 
27. apríl 2004. Umhverfisráðherra gerði breytingu á einu skilyrði ásamt því að bæta við 
tveimur nýjum skilyrðum. Nánar tiltekið var þriðja skilyrði Skipulagsstofnunar breytt á 
eftirfarandi hátt:

3. Framkvæmdaraðili vakti öidurof og eyðingu gróðurs á ströndum lóna á meðan 
virkjunin er starfrækt og hafi samráð við sveitarstjórnir, Umhverfisstofnun og 
Landgræðslu ríkisins um mótvægisaðgerðir verði þeirra þörf. Áður en framkvæmdir 

hefjast skal framkvæmdaraðili bera áætlun um vöktun undir Umhverfisstofnun og 
Landgræðslu ríkisins.

Auk þess sem skilyrðum 6 og 7 var bætt við:

6. Samhliða hönnun virkjunarinnar, framkvæmdaraðíli láta gera áhættumat fyrir 
virkjunina þar sem sýnt er fram á að árleg staðaráhætta fólks á svæðinu eftir byggingu 
mannvirkjanna verði ekki meiri en talin er ásættanleg vegna ofanflóða.

7. Framkvæmdaraðili girði af farvegárinnar á báðum bökkum hennar eftir þörfum ogsetji
upp aðvörunarskilti á viðeigandi stöðum til að draga úr hættu vegna skyndilegrar
rennslisaukningar. Jafnframt skal framkvæmdaraðili setja upp aðvörunarbúnað sem 
gefurtil kynna með hljóðmerki slíka hreyfingu á loku stíflunnar.

í kafla 4.3.3 í úrskurði Skipulagsstofnunar sem vitnað er til í fjórða lið skilyrða, er vísað til 
sérfræðiskýrslu Veiðimálstofnunar og taldar upp aðgerðir sem lagðar eru til:

• Stýra rennsli um farvegi og forðast snöggar rennslisbreytingar
• Lagfæra farvegi og gera búsvæði
• Byggja fiskvegi framhjá stífíumannvirkjum, veita seiðum og fiski í sjógöngu framhjá

virkjunum og stíflumannvirkjum.
• Rannsaka þarf og meta seiðaveitur og væntanlegarn árangur slíkra mannvirkja, gera

útfærslur á þeim aðgerðum sem helst komi til greina að gera útfrá straumfræði og
fiskaatferli

• Kanna gönguhegðun og finna göngutíma laxaseiða
• Kanna göngu sjóbirtingsseiða og stálpaðs sjóbirtings, stærð og útbreiðslu sjóbirtings í

vatnakerfinu.

3. Rammaáætlun

Við gerð tillögu til þingsályktunar fyrir 140. löggjafarþingi, 2011-2012 var gert ráð fyrir þremur 
virkjunum í neðri hluta Þjórsár \ orkunýtingarflokk. Umsagnir sem bárust urðu til þess að 
Alþingi ákvað að setja ofangreinda virkjunarmöguleika í biðflokk. í þeirri þingsályktun segir:

Þjórsá 29 Hvammsvirkjun Rökstuðningur: Hvammsvirkjun (29) og Holtavirkjun (30) var raðað í 
orkunýtingarflokk í þeim drögum sem send voru til umsagnar 19. ágúst 2011. í  innsendum 
umsögnum vegna Hvammsvirkjunar (29) og Hottavirkjunar (30) kemur fram að áhrif 
virkjananna á iaxfiska í Þjórsá séu talin óljós og þarfnist frekari rannsókna við, sbr. umfjöllun 
um Urriðafossvirkjun (31) hér aðframan. Með vísan tilþess að afla þurfifrekari upplýsinga um 
hvaða áhrif Hvammsvirkjun (29) og Holtavirkjun (30) muni hafa á laxfiska í Þjórsá er með 
þingsályktunartillögu þessari iagt til að virkjunarkostirnir verði fiokkaðir í biðflokk. 
Varúðarsjónarmið liggja að baki þeirri tillögu. Frekari rannsóknir þurfa að leiða nánar í Ijós 
hvaða áhrif framkvæmdirnar geti haft á laxfiska f ánni. Með hliðsjón af þeim rannsóknum 
ieggur verkefnisstjórn tilflokkun virkjunarkostanna að nýju ( samræmi við lög nr. 48/2011, um 
verndar- og orkunýtingaráætiun.

í lokaskýrslu verkefnastjórnar þriðja áfanga vernda og orkunýtingaráætlunar, gefin út í ágúst 
2016 segír á bls 218 um Urriðafossvirkjun:

Virkjunarkosturinn er í biðflokki skv. rammaáætiun 2013 með vísan til þess að áhrif 
virkjunarinnar á laxfiska í Þjórsá séu óljós og þarfnist frekari rannsókna. Verkefnisstjórn 3. 
áfanga komst að þeirri niðurstöðu í áliti sínu, dags. 19. desember 2013, í kjölfar sérstakrar 
skoðunar (svonefndrar flýtimeðferðar) að ekki hefði verið dregið nægjaniega úr þeirri óvissu 
sem leiddi til þess að virkjunarkosturinn varfiokkaður í biðflokk til þess að unnt væri að breyta 
flokkuninni, þ.e.a.s. óvissu um virkniseiðafleytna og um áhrifvatnsmagns- og rennslisbreytinga 
á gönguleiðir, hrygningarstöðvar og uppeldisstöðvar laxfiska. Verkefnisstjórn teiur nú sýnt að 
umræddri óvissu verði ekki eytt á því stjórnsýslustigi sem verkefnisstjórnin starfar á, heldur sé 
eðiiiegt að um hana verði fja llað f mati á umhverfisáhrifum framkvæmdarinnar og við 
leyfisveitingar. í umsögn faghóps 1 í 3. áfanga kemurfram að hlutfalislega lág heildareinkunn 
Urriðafossvirkjunar stafi af því að mörg viðföng hafi lága einkunn. Há áhrifaeinkunn fyrir 
undirviðfangið„fiskar"skeri sig mikið úr og þessi sérstaða endurspeglist ekki imeðaltalinu. Um 
sé að ræða laxastofn sem hafi sérstöðu á heimsvfsu hvað varðar stærð og aðlögun að 
óvenjulegu umhverfi. Verkefnisstjórnin vekur einnig sérstaka athygli á þvi áliti faghóps 2 að 
röðun virkjunarkostsins f næstneðsta sæti með hliðsjón af aðferð faghópsins gefi engan veginn 
rétta mynd afþeim verðmætum sem í húfi eru með tiíliti til íslenska laxastofnsins og að þvf hafi 
faghópurinn gripið tilþess ráðs aðsetja á virkjunarkostinn „rauttflagg".

Ekkert nýtt hefur komið fram sem skýrir hverjar afleiðingar virkjana í Þjórsá verða. Ónæg 
þekkingog skortur á vísindalegum rannsóknum með rökstuddum niðurstöðum erstaðreynd.

4. Afstaða Veiðfélags Þjórsár

Veiðifélag Þjórsár krefst þess að opinberir aðilar fari varlega þegar kemur að umfjöllun og 
ákvarðanatöku í öllu sem snýr að lífríki Þjórsár. Stjórn Veiðiféiags Þjórsár hefur kallað eftir 
faglegum vinnubrögðum, að þekking sé til staðar bæði á núverandi ástandi í ánni og þeim 
aðgerðum sem lagðar eru til sem mótvægisaðgerðir með áherslu á gerð og framgangs þeirra 
fisktegunda sem í ánni lifa, sérstaklega bleikju, lax og sjóbirtings.

Hér skortir verulega á eins og kemur fram í:

• Úrskurðum Skipulagsstofnunai' 19.ágúst og 19.september 2003.
• Úrskurði umhverfisráðherra um umhverfismat Holtavirkjunar og Urriðafossvirkjunar.
• Afgreiðslu Alþingis á þingsályktun 13/141, þingskjal 892 -  89. mál.
• Umsögnum Veiðifélags Þjórsár til nefnda Alþingis, Skipulagsstofnunar og 

framkvæmdastjómar rammaáætlunar.
• Skýrslum Veiðimálastofnunar.
• Bréfum landeigenda við Þjórsá, birt í fjölmiðlum.
• Lokaskýrslu verkefnastjórnar þriðja áfanga verndar og orkunýtingaáætlunar

í Þjórsá er vaxandi fiskgengd. Áin er algjörlega sjálfbær. Þrátt fyrir að Ijóst sé að fiskgengd hafi 
aukist er lítið vitað um stofnstærðir laxa, sjóbirtings og bleikju í Þjórsá. Varðandi sjóbirting og 
bleikju hefur ekkert mat farið fram á stofnstærð. Ekki hefur verið minnst á mótvægisaðgerðir 
af hendi Landsvirkjunar gagnvart sjóbirtingi komi til þess að virkjað verði.

Það er mat Veiðifélags Þjórsár að þekkingu skorti á núverandi stærðum stofna laxfiska í ánni, 
sjógöngufiska og staðbundinna, gönguhegðun fiska í Þjórsá og hliðarám, ástandi og 
framtíðarhorfum svæða ofan Búða og mögulegri hámarksfiskgengd í Þjórsá að teknu tilliti til 
fullnuminna svæða ofan Búða.

Ekki ertil staðfest þekking á hver áhrif virkjana verða af völdum botnfalls í lónum á seiði og 
fæðu þeirra, né afleiðingum dælingar botnfalls eða skolunar úr lónum á fiskstofnana. 
Veiðimálastofnun hefur varað sérstaklega við áhrifum hinna gríðarlegu rennsíisbreytinga í 
farvegum milli fyrirhugaðra lóna. Lrfsmöguleikar fisks í lónum og hvernig fiski verður tryggð 
gönguleið í vatnslitlum farvegum er ekki þekkt. Óvíst er hvernig tryggt verður að 
lágmarksrennsli fari ekki niður fyrir þau mörk sem sannanlega eru fullnægjandi að mati óháðra 
vísindamanna og Veiðifélags Þjórsár. Virkni seiðaveitna og áhrif á lífslíkur fiska sem fara um 
vélar virkjana er ekki hægt að segja til um. Áhrif munu ekki verða Ijós í tæka tíð verði Holta- 
og Urriðafossvirkjanir settar í nýtingaflokk. Með aukinni þekkingu á lífríki árinnar er hugsanlegt 
að takast megi að nýta fallþunga Þjórsár til að knýja raforkuhverfla samhliða blómlegu lífi í 
ánni.

Mótvægisaðgerðir Landsvirkjunar miða að því að draga úr áhrifum fyrirhugaðra virkjana á 
laxastofn Þjórsár en þrátt fyrir það íiggja ekki fyrir haldbær gögn um virkni fyrirhugaðra 
aðgerða. Útfærslur mótvægisaðgerða Landsvirkjunar þurfa að vera mun ítarlegri og rökstyðja

þarf og sannreyna hverja aðgerð sérstaklega í greinargerð með tilvísun í viðeigandi 
rannsóknargögn og heimildir.

Lokaorð

Úrskurðað var um umhverfismat fyrir Holtavirkjun og Urriðafossvirkjun af umhverfisráðherra 
í apríl 2004. Sett voru ýmis skilyrði bæði af ráðherra og Skipuíagsstofnun til að eyða óvissu um 
áhrif framkvæmda og afla frekari þekkingar. Ekki hefur verið brugðist við þeim nema að litlum 
hluta.

Verkefnisstjórn þriðja áfanga um verndar og orkunýtingaráætlun náttúruauðlinda segir í 

lokaskýrslu sinni að nú sé sýnt að umræddri óvissu verði ekki eytt á því stjórnsýslustigi sem 
verkefnisstjórnin starfar á.

Ef umfjöllun á að vera trúverðug og fagleg þannig að jafnræðis sé gætt þarf að halda sig við 
eina aðferðafræði en ekki að sérsníða hana eftir á fyrir þá virkjunarkosti sem nauðsynlegt er 
talið að koma áfram. Rauð flögg eru til marks um að aðferðafræðin hafi ekki skilað niðurstöðu. 
Þá þarfa að vinna áfram í verkefninu með áherslu á vísindalega fagmennsku.

Veiðifélag Þjórsár fer fram á að unnið sé í samræmi við varúðarreglu umhverfisréttarins um að 
náttúran njóti vafans. Ekki sé nauðsynlegt að sanna með óyggjandi hætti að náttúran beri 
skaða af ákveðinni framkvæmd heldur skuli hagsmunir náttúrunnar virtir þegar vísindaleg 
óvissa er fyrir hendi.

Engin rök standa til þess að færa Holta- og Urriðfossvirkjanir í neðri hluta Þjórsár úr biðflokki í 
nýtingarflokk.

Fyrir hönd Veiðifélags Þjórsár

Oddur Bjarnason

formaður

